Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

<<..........>> <<..............................>> 2011թ. .----Ա
ՄԻ ՇԱՐՔ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐ  ԼՈՒԾԱՐԵԼՈՒ ՄԱՍԻՆ
<<Բաժնետիրական ընկերությունների մասին>> Հայաստանի Հանրապետության օրենքի 27 հոդվածի 2-րդ կետի ա) ենթակետին և 67-րդ, 68-րդ հոդվածներին համապատասխան Հայաստանի Հանրապետության կառավարությունը ո ր ո շ ու մ է.
1. Հայաստանի Հանրապետության օրենսդրությամբ սահմանված կարգով լուծարել մի շարք բաժնետիրական ընկերություններ` համաձայն հավելվածի:

2. Հայաստանի Հանրապետության կառավարությանն առընթեր պետական գույքի կառավարման վարչության պետին` բաժնետիրական ընկերությունների լուծարման աշխատանքներն իրականացնելու նպատակով ստեղծել լուծարման հանձնաժողովներ` դրանց կազմում ընդգրկելով Հայաստանի Հանրապետության ֆինանսների նախարարության, Հայաստանի Հանրապետության կառավարությանն առընթեր պետական գույքի կառավարման վարչության (երկու անդամ), Հայաստանի Հանրապետության կառավարությանն առընթեր պետական եկամուտների կոմիտեի ներկայացուցիչներին:

3. . Սահմանել, որ լուծարման հանձնաժողովները`
1) բաժնետիրական ընկերությունների պարտատերերի հետ հաշվարկներն ավարտելուց հետո դեբիտորական պարտքերի և այլ պահանջների իրավունքները վերապահում են  Հայաստանի Հանրապետության ֆինանսների նախարարությանը,

2) բաժնետիրական ընկերությունների պարտատերերի պահանջների բավարարումից հետո մնացած գույքը հանձնում են Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը:

4.  Հայաստանի Հանրապետության կառավարությանն առընթեր պետական գույքի կառավարման վարչության պետին` բաժնետիրական ընկերությունների լուծարման գործընթացի ավարտից հետո Հայաստանի Հանրապետության կառավարություն ներկայացնել առաջարկություններ ընկերությունների լուծարումից հետո մնացած գույքի տնօրինման վերաբերյալ:

Հավելված

ՀՀ կառավարության 2011 թվականի

................ի թիվ ................. որոշման

Ց Ա Ն Կ

ԼՈՒԾԱՐՎՈՂ  ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ
	հ/հ
	ԱՆՎԱՆՈՒՄԸ
	ԳՏՆՎԵԼՈՒ ՎԱՅՐԸ
	ԳՐԱՆՑՄԱՆ ԾԱԾԿԱԳԻՐԸ

	1
	<<Ագրոնավթաբազա>> ՊՓԲԸ
	ք.Երևան, Հաղթանակի 1-ին փողոց 46
	290.120.02458

	2
	<<Շենկառ>> ՓԲԸ
	ք.Երևան, Արշակունյաց 278
	269.140.00716

	3
	<<Գեոկոմպլեքս>> ՓԲԸ
	ք.Երևան, Թբիլիսյան խճուղի 47 
	264.140.00928


ՏԵՂԵԿԱՆՔ-ՀԻՄՆԱՎՈՐՈՒՄ

Որոշման նախագծի հավելվածում ընդգրկված ընկերությունները տարիներ շարունակ գործունեություն չեն ծավալում, իսկ պարտավորությունները, մասնավորապես հողի հարկի, գույքահարկի, աշխատավարձի գծով, գնալով ավելանում են: Արդյունքում, նշված ընկերությունները տարիների ընթացքում ձևավորել են վնաս և ներկայումս դրանց գործունեությունը վերսկսելու հեռանկարներ չկան: Հաշվի առնելով նշվածը, առաջարկվում է ընկերությունները ներկայացնել լուծարման: 

1. ՀՀ կառավարության  1999  թվականի դեկտեմբերի  13-ի թիվ  747  որոշման համաձայն <<Ագրոնավթաբազա>> ՊՓԲԸ-ի 100% պետական բաժնեմասի տնօրինման լիազորությունը վերապահվել  է   ՀՀ  կառավարությանն առընթեր պետական գույքի կառավարման վարչությանը:

Ընկերությունը գրանցված է  պետական ռեգիստրում 06.09.2000թ. (գրանցման համար թիվ 290.120.02458), իրավաբանական հասցեն է ք.Երևան, Հաղթանակի 1-ին փողոց 46:

Ընկերության ստեղծման նպատակն է տնտեսական գործունեության, այդ թվում՝ միջազգային տնտեսական գործունեության ծավալման, ՀՀ տարածքում ապրանքների, ծառայությունների շուկայի ընդլայնման, նավթամթերքների ներկրման, պտուղբանջարեղենի ներկրման, իրացման, ինչպես նաև այլ առևտրագնման և կոմերցիոն գործունեություն իրականացնելու ճանապարհով շահույթի ստացումը:


ՀՀ կառավարության 29.04.2004թ. թիվ 810-Ն և  24.02.2005թ. թիվ 214-Ն որոշումներով <<Ագրոնավթաբազա>> ՊՓԲԸ-ն մրցութային կարգով ներկայացվել է մասնավորեցման, սակայն մրցույթները չեն կայացել՝ հայտեր չլինելու պատճառով:
Ընկերության ակտիվներն իրենցից ներկայացնում են 31 հատ հիմնական միջոց, այդ թվում` անշարժ գույք 116,6 քառ. մետր մակերեսով (անշարժ գույքի սեփականության (օգտագործման) իրավունքի գրանցման թիվ 2541502 վկայական):  


Ընկերության պարտավորությունները կազմում են 

4854 հազ. դրամ, որից՝ 



- կարճաժամկետ փոխառություններ`



2904 հազ.դրամ,


- կարճաժամկետ կրեդիտորական պարտքեր բյուջեին` 

1926 հազ. դրամ, 



- կարճաժամկետ կրեդիտորական պարտքեր

պարտադիր սոցիալական ապահովագրության գծով 

24 հազ. դրամ:

Ընկերության կուտակված վնասը կազմում է 1950 հազ.դրամ:
2. ՀՀ կառավարության  2002 թվականի  հոկտեմբերի 17-ի N1833-Ա որոշման համաձայն <<Շենկառ>> ՓԲԸ-ի 100% պետական բաժնեմասի տնօրինման լիազորությունը վերապահվել  է ՀՀ կառավարությանն առընթեր  պետական գույքի կառավարման վարչությանը:

Ընկերությունը գրանցված է  պետական ռեգիստրում 31.05.1995թ. (գրանցման համար թիվ 269.140.00716), իրավաբանական հասցեն է ք.Երևան, Արշակունյաց 278:

Ընկերության գործունեության հիմնական տեսակներն են՝ շինարարական մոնտաժային աշխատանքներ, շինարարական վերանորոգման աշխատանքներ, շինարարական կենցաղային իրերի և առարկաների արտադրություն, բետոնե բլոկների արտադրություն, մանրածախ առևտուր, մեծածախ առևտուր, առևտրատնտեսական միջնորդություն:

Ընկերության ակտիվներն իրենցից ներկայացնում են 4 հատ հիմնական միջոց, այդ թվում` ք.Երևան, Արշակունյանց 278/8 շենքի 6-րդ հարկի 177,9 քառ. մետր մակերեսով տարածք (անշարժ գույքի սեփականության (օգտագործման) իրավունքի գրանցման թիվ 2358723 վկայական): 


<<Շենկառ>> ՓԲԸ-ի պարտավորությունները կազմում են 237,4 հազ.դրամ, որից՝ 

- կարճաժամկետ կրեդիտորական պարտքեր
պարտադիր սոցիալական ապահովագրության գծով

 26,0 հազ.դրամ,

· պարտք պետական բյուջեի նկատմամբ 
շահութաբաժնի գծով

 




211,4 հազ.դրամ:

Ընկերության կուտակված վնասը կազմում է 906 հազ.դրամ:

3. ՀՀ կառավարության 2010 թվականի ապրիլի 29-ի թիվ 474-Ն որոշմամբ <<Գեոկոմպլեքս>> ՓԲԸ-ի 100% պետական բաժնեմասի տնօրինման լիազորությունը վերապահվել է ՀՀ կառավարությանն առընթեր պետական գույքի կառավարման վարչության տնօրինությանը:


Ընկերությունը գրանցված է  պետական ռեգիստրում 29.03.1995թ. (գրանցման համար թիվ 264.140.00928),  իրավաբանական հասցեն է` ք.Երևան, Թբիլիսյան խճուղի 47:


<<Գեոկոմպլեքս>> ՓԲԸ-ի հիմնական գործունեության ոլորտը ընդերքի համակարգում երկրաբանական, երկրաֆիզիկական, օգտակար հանածոների հանքավայրերի որոնողական-գնահատումային, հետախուզական և հորատման աշխատանքների իրականացումն է:

Ընկերության ակտիվներն իրենցից ներկայացնում են 127 հատ հիմնական միջոց և 114,0 հազ.դրամ հաշվեկշռային արժեքով արագամաշ առարկաներ: Հիմնական միջոցների կազմում հաշվառված անշարժ գույքի մի մասը` 2796,4 քառ. մետր մակերեսով, ունի պետական գրանցում (անշարժ գույքի սեփականության (օգտագործման) իրավունքի գրանցման թիվ 0224980 վկայական), իսկ մյուս մասը, դրամական միջոցների բացակայության պատճառով, պետական գրանցում չունի:  

Ընկերության պարտավորությունները կազմում են 

51507 հազ.դրամ, որից 


- կարճաժամկետ փոխառություններ` 



1500 հազ.դրամ,  
- կրեդիտորական պարտքեր գնումների գծով` 


336 հազ.դրամ, 
- կարճաժամկետ կրեդիտորական պարտքեր բյուջեին` 

28601 հազ.դրամ, 


- կարճաժամկետ կրեդիտորական պարտքեր 
պարտադիր սոցիալական ապահովագրության գծով` 

3151 հազ. դրամ, 
- կրեդիտորական պարտքեր աշխատավարձի և 
աշխատակիցների այլ կարճաժամկետ հատուցումների գծով` 
16999 հազ.դրամ, 
- այլ կրեդիտորական պարտքեր` 




115 հազ.դրամ, 
- ընթացիկ պահուստներ` 





805 հազ. դրամ: 
Ընկերության կուտակված վնասը կազմում է 48244 հազ. դրամ:
<<Գեոկոմպլեքս>> ՓԲԸ-ի պարտավորությունների մարման նպատակով ԴԱՀԿ ծառայության կողմից կատարվում են բռնագանձումներ, արգելանքի տակ է դրվել և վաճառքի է ներկայացված շարժական գույքի մի մասը:  

ՏԵՂԵԿԱՆՔ
<<Մի շարք բաժնետիրական ընկերություններ լուծարելու մասին>> 

ՀՀ կառավարության որոշման նախագծի ընդունման հիմնավորմանը ներկայացվող պահանջների վերաբերյալ
1. Իրավական ակտերի ցանկ, որոնց հիման վրա մշակվել է իրավական ակտի նախագիծը`


ՀՀ քաղաքացիական  օրենսգիրք,


<<Բաժնետիրական ընկերությունների մասին>> ՀՀ օրենք:

2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսում 

4. Նախագծի հեղինակների (մշակողների) անունները, ինչպես նաև այն մարմինների ցանկը ում հետ նախագիծը համաձայնեցվել է`


հեղինակ (մշակող)` ՀՀ կառավարությանն առընթեր պետական գույքի կառավարման վարչություն

համաձայնեցվել է ՀՀ արդարադատության նախարարության, ՀՀ ֆինանսների նախարարության, ՀՀ կառավարությանն առընթեր անշարժ գույքի կադաստրի պետական կոմիտեի և ՀՀ կառավարությանն առընթեր պետական եկամուտների կոմիտեի հետ
Տ Ե Ղ Ե Կ Ա Ն Ք
<<Մի շարք բաժնետիրական ընկերություններ լուծարելու մասին>> 

ՀՀ կառավարության որոշման նախագծի կապակցությամբ շահագրգիռ գերատեսչությունների առարկությունների և առաջարկությունների վերաբերյալ
	Առարկության,  առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն
20.06.2011թ. N1/9.4/80487-11
	<<Շենկառ>> ՓԲԸ-ի 1999թ. գործունեության արդյունքներով 2000թ. պետական բյուջեի նկատմամբ շահութաբաժնի գծով պարտքը կազմում է 211.4 հազ. դրամ:
	Հաշվի է առնված տեղեկանք-հիմնավորման մեջ

	ՀՀ կառավարությանն առընթեր անշարժ գույքի կադաստրի պետական կոմիտե

20.06.2011թ.NԱՄ/7.2/2772-11
	Դիտողություններ և առաջարկություններ չկան
	

	ՀՀ կառավարությանն առընթեր պետական եկամուտների կոմիտե
21.06.2011թ.NՏԲ/11-4/4236-11
	Դիտողություններ և առաջարկություններ չկան
	

	ՀՀ արդարադատության նախարարություն

30.06.2011թ. N3970-11 
	Որոշման նախագծի 2-րդ կետից հանել «Հայաստանի Հանրապետության արդարադա​տության նախարարության» բառերը
	Նախագծում հաշվի է առնված




















